
1.  Generelle målsetjinger 
·  Leggje opp til tiltak som kan ta vare på, og forbetre forholda for laks og sjøaurebestanden både i 

Suldalslågen og i fjordbassenget utanfor Lågen. 
·  Utnytte fiskeressursane i Suldalslågen som ein del av næringsgrunnlaget langs vassdraget innan rammer 

som sikrer ei livskraftig laks og sjøaurestamme. 
·  Leggje til rette for eit variert og attraktivt fisketilbod i Suldalslågen. 
·  Utvikle betre, lokal og rettshaverstyrt forvaltning, samt auke rettshavarane si styring over eige vassdrag.  

 

2.  Generell beskriving av vassdraget 
Det er store skilnader i klimaet innan nedslagsfeltet til Suldalslågen. Nedst ved Sand er det eit årsmiddel på 2180 
mm. På Nesflaten er årsmiddelet 1690 mm medan det oppe på Blåsjø (Høgaloft) er 1103 mm.   
 
Den lakseførande delen av Suldalslågen er 22 km, frå Suldalsvatnet (68 moh og 29 km2) og ned til Sandsfjorden. 
Opphavleg nedbørfelt til Suldalslågen er 1459 km2. Etter Ulla-Førreutbygginga er vassdraget blitt tilført eit 
nedbørfelt på 674 km2, slik at samla nedbørfelt nå er 2133 km2. Det meste av dette nedbørfeltet vert likevel send 
ut i Hylsfjorden, og kjem ikkje Lågen til gode.  
 
Berggrunnen i nedslagsfeltet er dominert av dei harde bergartane gneis og granitt, medan innimellom er det meir 
kalkrike fylittlag.  
 

3.  Status og vurderinger 
 
3.1 Biologiske forhold 
 
3.1.1 Fiskesamfunn og vassdragsmiljø 
I Suldalslågen er laks og sjøaure dei viktigaste fiskeslaga. I tillegg går det ein del brunaure i Lågen. Ein del av 
denne auren er stor (1-2 kg), og andelen stor aure har vore aukande det siste 10-året (Vårvik pers.med.) Det er 
usikkert om dette er ein eigen bestand i Lågen, eller om det er storaure som har gått ned frå Suldalsvatnet. I 
tillegg finst trepigga stingsild og ål. 
 
Ca 40% av Suldalslågen har gode eller svært gode oppvekstområdar for laks og sjøaureungar. Resterande 
områdar er dårleg egna pga djup og strømsterk elv eller finkorna botn og høg begroing av mose. Det er ein 
relativt høg grad av tilgroing i det meste av elva, spesielt øvst (Gravem 2003). 
 
Ca 62% av Suldalslågen har områdar som er gode eller svært gode gyteområder. Lågen har altså gode 
gyteområdar, men forholdsvis færre gode oppvekstområde (Gravem 2003). 
 
Lågen har mange sidebekkar som er viktige gyte- og oppvekstbekkar, særskilt for sjøauren. Blant dei viktigaste 
bekkane er Tjøstheimsåna, Steinsåna, Mosåna, Kvæstadbekken, Fossåna og Brommelandsbekken. Desse 6  
bekkane bidreg med til saman 5,4 km og eit oppvekstareal på 33000m2 (Gravem 2003).  
    
Sandsfossen er den første fossen i Suldalslågen. Det er to trapper i fossen, ein på kvar side. I den nordlege 
passerer fisken laksestudioet, som er ein turistattraksjon. Særskilt sjøauren bruker den nordlege trappa (sjå figur 
3). I tillegg til dei to trappane, går noe laks (særskilt storlaks) rett opp fossen. Verken laksen eller sjøauren ser ut 
til å ha særlege problem med å kome seg forbi Sandsfossen. 
 
Når laksen har passert Sandsfossen og deretter Sandsbygda, møter den Juvet og Skotifossen. Noe laks går heilt 
opp til Suldalsosen, og inn i Suldalsvatnet. Den slepp seg likevel ned i Lågen igjen, når den skal gyte. For 
sjøauren kan truleg Skotifossen vere ei større utfordring. Det er større mengder av aureungar nedanfor Juvet enn 
ovanfor (Saltveit 2000). Dette underbyggjast ved at Sandsbygda er den strekninga det vert fanga mest sjøaure 
(Suldal Elveeigarlag 1999). 
 
Suldalslågen er sterkt regulert. Oppvekstområde, vassføring og vasskvalitet er endra som følgje av Ulla-
Førreutbygginga, og dette har heilt klart stressa laks- og sjøaurebestanden (sjå kapittel 3.1.2, 3.1.3 og 3.1.6). 

3.1.2 Bestandsforhold 
Fangststatistikken for dei siste 10 åra går fram av figur 1 og 2. Fangsttala er splitta opp på svidde, mellomlaks og 
storlaks, i tillegg til sjøaure. I åra 1997-2003 vart laks over 75 cm satt ut igjen. Desse laksane er også teke med i 
fangststatistikken. 

Figur 1: Fangst i kg og fordelt på type laks og sjøaure i Suldalslågen for perioden 1997-2006. Også 

gjenutsatt laks er teke med. Kjelder: Fylkesmannen i Rogaland og Suldalslågen 
Forvaltningslag. 

Figur 2:  Fangst i tal og type laks og sjøaure i Suldalslågen for åra 1997-2006. Også gjenutsatt laks er 

teke med. Kjelder: Fylkesmannen i Rogaland og Suldalslågen Forvaltningslag. 

Fangststatistikken viser auke for laksen frå 2000, etter botnåra sist på 1990-talet. Sjøauren har likevel hatt ei 
negativ utvikling etter 2000. I 2006 vart det fanga meir laks enn tidlegare denne 10-årsperioden. Ein må tilbake 
til 1992 for å finne tilsvarande fangsttal.  

Figur 3:  Fiskepasseringer i studiotrappa (nordre trapp) i Suldalslågen 1997-2006.  

Kjelde: Suldalslågen Forvaltningslag.  

Figur 4:  Størrelsesfordeling og gjennomsnittsstorleik på laks og sjøaure fanga i Suldalslågen 1997-

2006. Gjenutsatt laks er teke med i materialet. Kjelde: Fylkesmannen i Rogaland og 
Suldalslågen Forvaltningslag. 

 
Figur 3 viser fiskepasseringar frå studiotrappa (nordre trapp) for same periode. Tala bekrefter dei same trendane 
som fangststatistikken. Ein ser i tillegg at det frå 2000 har gått meir mellomlaks og storlaks opp denne trappa. 

Figur 4 viser utviklinga i gjennomsnittsstorleik hos laks og sjøaure, og fordelinga mellom svidde, mellomlaks og 
storlaks. 
 
Gjennomsnittsstorleiken på laksen har i perioden svinga rundt +/- 4 kg. Tidlegare, dvs på 60, 70 og 80 talet og 
fram til 1992, varierte likevel gjennomsnittsstorleiken mellom 6 og 8 kg.  
 
Tabell 1: Oppvandring (oppgang i laksetrappene + fangstar nedanfor Sandsfossen) og fangstandel for 

laks og sjøaure for åra 2002-06 i Suldalslågen. Kjelde: Lura 2004, 2006 og 2007, 
Fylkesmannen i Rogaland og Suldalslågen Forvaltningslag.  

.  
 Tal 

Svidde 
Tal 
Mellom 
laks 

Tal 
Storlaks 

Sum 
laks 

Tal 
Sjøaure 

Fangst- 
andel 
Svidde 

Fangst- 
andel 
Mellom-
laks 

Fangst-
andel 
Storlaks 

Fangst-
andel 
Laks 
Totalt 

Fangst-
andel 
Sjøaure 

2002 387 170 280 837 1974 43% 67% 24% 41% 23% 
2003 614 410 311 1335 1720 33% 45% 26% 35% 17% 
2004 330 265 298 893 1828 48% 35% 10% 32% 13% 
2005 888 385 411 1684 2911 37% 43% 23% 35% 8% 
2006 961 907 342 2210 1192 55% 58% 42% 54% 22% 

Figur 5  Gytebestanden av laks i Suldalslågen 2002-06. Kjelde: Lura 2004, 06 og 07, Fylkesmannen i 

Rogaland og Suldalslågen Forvaltningslag. 
 
Figur 4 viser at i perioden 1997-2006 har sviddeandelen variert mellom 40 og 60%. I same periode har andelen 
mellomlaks variert mellom 30 og 45%, mens storlaksandelen har lege på ca 10-20%. Gjennomsnittsstorleiken på 
sjøauren har i perioden gått svakt ned mot kiloet.  
 
Tabell 1 viser årleg tal oppvandra laks og sjøaure i Suldalslågen. Tala er summen av tal fanga laks under 
Sandsfossen og samla tal netto fiskepasseringer i dei to trappene. Ein del av fiskane må bruke fleire forsøk på å 
gå gjennom trappene. Det er noe uvisse rundt kor vanleg slike dobbeltpasseringer er. Tala er justert forholdsvis 
etter andel sikre dobbeltpasseringer. Trappetellingene gir derfor foreløpig ikkje eksakte tal for årleg oppvandra 
laks, men gode relative overslag mellom ulike år. Tabellen bekrefter likevel at lakseoppgangen i 2005 og 2006 
var dei sterkaste på 10 år. 

Figur 6  Sjøfiske utanfor Suldal, Tysvær og Karmøy i perioden 1997-2006. Åra 1998-2000 manglar 

for Suldal pga av for få fiskarar (statistikk vert ikkje frigjeve av omsyn til personvernet). 
 
Dette stadfestes også av figur 5, som viser gytebestanden av laks dei siste 5 åra (tal oppvandra laks minus 
fangst). Dei 4 siste åra har gytebestanden variert mellom 600 og 1100 laks. Ein rekner at 20% av sviddene, 80% 
av mellomlaksen og 70% av storlaksen er holaks (Sægrov 2004). Medrekna sviddene, betyr dette at 
gytebestanden desse åra varierte frå ca 360-530 holaks. I 2002 var gytebestanden på ca 240 holaks. 2006-
oppgangen av sjøaure var likevel den dårlegaste dette tiåret. Bestandsutviklinga for sjøauren er urovekkande. 
  
Tabell 1 viser også fangstandelar for laks og sjøaure i Lågen. Tala for 2002 er noe usikre. Ser ein bort frå dette 
året, visar likevel tala at storlaksen (10-42%) og sjøauren (8-23%) har lågast fangstsansynlegheit. Mellomlaksen 
og sviddene vert hardast beskatta med ca 35-55% av oppgangen. Undersøkingar frå andre lakseelvar lenger nord 
på vestlandet, viser gjennomsnittelege fangstandeler på 80% for svidde og 50% for mellom og storlaks. Andre 
undersøkingar frå meir vassrike elvar som Namsen og Drammenselva, er meir på linje med tala frå Suldalslågen, 
men viser ikkje skilnad i fangbarhet mellom små- og storlaks. Ein årsak til at storlaksen har lågare fangbarhet i 
Suldalslågen, kan vere at flue fanger dårlegare stor laks i vassrike elvar (Fiske og Aas 2001). Fluefiske er mykje 
utbredt i Suldalslågen (markfiske er forbode). I tillegg kan kvoten på ein storlaks per fiskedøgn, spare einskilde 
storlaks. 
 
Figur 6 viser sjøfiske (dvs kilenotfiske) utanfor Suldal, Tysvær og Karmøy for perioden 1997-2006. Utanfor alle 
desse kommunane vert det fanga laks som er på veg inn til Suldalslågen. For åra 1998-2000 leigte Suldal 
Elveeigarlag opp fleire notrettar i Sandsfjorden. Ein del av laksen som vart fanga utanfor Karmøy og Tysvær, er 
Vikedalslaks på veg inn til Vikedalselva. Ei undersøking frå Karmøy viste at det ble fanga på mange bestandar, 
men mest på Figgjolaks. Desse fangsttala visar likevel at det vert fanga mykje Suldalslaks i sjøen.  
 
Statkraft Energi finansierer undersøkingar av laks og sjøaureunger i Lågen. Figur 7 og 8 viser utviklinga i 
mengde av laks- og sjøaureungar i Lågen.  
 
Av figur 7 og 8 ser vi at det ikkje nødvendigvis er ein samanheng mellom 0+ det eine året og 1+ påfølgande år. 
Det må følgjeleg einskilte år vere mange laks- og sjøaureungar som dør som følgje av forhold i elva. Dette kan 
vere vasstemperatur, vannkvalitet eller botnforholda (sedimentering av sand og tilgroing av mose). Alle desse 
forholda har endra seg, som følgje av Ulla-Førrereguleringa. Det er også verdt å merke seg at det dei tre siste åra 
(2004-06) har vore lite lakseyngel (0+) og spesielt lite aureyngel (0+).  

Figur 7:  Utvikling i gjennomsnittleg mengde lakseungar / 100 m2 i Suldalslågen 1997-2006. Kjelde: 

Sægrov 2007 

Figur 8:  Utvikling i gjennomsnittleg mengde aureungar / m2 i Suldalslågen 1997-2006. Kjelde: 

Sægrov 2007. 
 
Kvart år vert smoltutgangen registrert ved hjelp av ei smoltfelle ved Litlehaga. Desse tala gjev (på same måte 
som dei andre tellingane av laks og sjøaureungar og fangststatistikken) eit mål for trendane over tid. Dei 
einskilte åra kan slik sett ikkje samanliknast direkte mot kvarandre som absolutte forholdstal. Figur 9 viser 
utviklinga i fellefangsten dei siste 10 åra.  

Figur 9:  Fellefangst av laks og sjøauresmolt på Litlehaga 1997-2006. Kjelder:  Gravem 2007. 
 
Figur 9 viser at smoltutgangen for både laks og sjøaure har vore aukande sidan 2000, med 2004 som det beste 
året. Smoltutsettingene i sjøen dei seinare åra, har nok også bidrege til fangstauken dei seinare åra. Imidlertid var 
2006-utgangen den dårlegaste på fleire år, spesielt for sjøaure. 
 
Gravem (2007) har rekna ut at den naturlege smoltproduksjonen i Suldalslågen det siste tiåret har variert mellom 
37000 (2000) og 55000 (2004) laksesmolt. 
 
 
3.1.3 Vannkvalitet 
Det tilførte Ulla-Førrefeltet har kaldare og surare vatn enn det opphavlege nedslagsfeltet. Kaldare vatn gjev 
dårlegare fiskevekst og overleving for laks- og aureyngelen 
 
Suldalsvatnet sin evne til å nøytralisere surt flomvatn er nå halvert, i høve til før Ulla-Førrereguleringa (Blakar 
2004). Suldalslågen er nå 10 gangar meir følsom for surt flomvatn frå det uregulerte restfeltet, enn før Ulla-
Førreutbygginga. Dette skuldast eit surare Suldalsvatn og redusert vintervassføring i Suldalslågen. Surt flomvatn 
med mykje aluminium frå restfeltet, har då gjeve dårleg vannkvalitet i elva.  Alle regimer etter Ulla-
Førreutbygginga og nye skisseforslag, gjev klart surare vatn enn før utbygginga. Auka slipp frå Suldalsvatnet i 
periodar med store flommar frå restfeltet, vil betre vannkvaliteten i Suldalslågen (DN 2004). 
 
Suldalslågen er kalka sidan 1998, med fire kalkdoserare (èin ved utløp Suldalsvatn samt i dei tre sidebekkane 
Tjøstheimsåna, Steinsåna og Mosåna). Mindre ”sur nedbør”  det siste 10-året har ført til ei generell betring i 
forsuringssituasjonen. Det er derfor usemje blant forskarane om  kalkinga av Lågen nå er nødvendig, av omsyn 
til laksen. Det er nå behov for ei skikkeleg evaluering av kalkinga, før ein tek stilling til om ein vil avslutte 
denne. Det er også viktig at ein sikrer god vannkvalitet inn i klekkeriet. 
 
  
3.1.4 Fiskesjukdomar 
I Suldalslågen er det nå 3 desinfiseringsstasjonar. Dei ligg på Viketeigen, Lunde og ved turistinfoen. I tillegg har 
AS Sands Laksefiske og Mo Laksegard egen desinfiseringsstasjon. I tillegg til fiskarane i Suldalslågen, utgjer 
fiskarar i Suldalsvatnet, samt båtar som vert teke med både til Suldalslågen og Suldalsvatnet, ein fare for smitte. 
 
 



 10 

3.1.5 Oppdrettslaks 
Suldalslågen er i St.prp.nr.32 foreslått som nasjonalt laksevassdrag, medan Sandsfjorden og Hylsfjorden er 
foreslått som nasjonale laksefjordar. Området har status som mellombels sikringssone i påvente av endeleg 
avklaring av kva for elver/fjordar som vert nasjonale lakseelvar/fjordar. Dette legg restriksjonar på 
oppdrettsverksemda i området. 
 
I dag er det likevel fleire oppdrettsanlegg/konsesjonar i dette området. Anlegga utgjer ein trussel mot den ville 
laksestamma i Suldalslågen, både med oppblomstring av lakselus og ved genetisk forureining (rømt 
oppdrettslaks gyter saman med villaksen).  Det er stadig press for å etablere nye anlegg.  
 
For tida er det to matfiskanlegg/konsesjonar i Hylsfjorden (Teigane og Ommundsteigen), og eit i Sandsfjorden 
(Vintraviki på Vatlandsvåg). I tillegg er det settefiskanlegg på Vatlandsvåg (Fosse) og stamfiskanlegg på Foldøy.  
 
Dei seinare åra har det vorte registrert ca 2-10% innslag av oppdrettslaks i trappene i Suldalslågen (sjå tabell 2). 
All oppdrettslaks som går studiotrappa vert fjerna, medan den får gå uhindra opp søndre laksetrapp.  
 
Likevel samsvarer ikkje desse tala med undersøkingar av skjellprøver frå laks fanga i Suldalslågen i 2006 
(opplegget er beskrevet i kapitel 3.2.4). 29% av alle innleverte prøver stamma frå oppdrettslaks. Under 
Sandsfossen var innslaget 53% oppdrettslaks, i Sandsbygda var 15% oppdrettslaks medan ovenfor Juvet var 5% 
oppdrettslaks (Sægrov 2007). Dette var laks som hadde rømt tidleg i sjøfasen, og slik sett ikkje var lett å skilje 
frå villaks visuelt. Dette viser at det kan gå opp mykje oppdrettslaks som i trappene og i fangstene vert 
klassifisert som villaks. Dette er urovekkande og utviklinga må følges nøye. 
 
 
3.1.6 Fiskeforsterkande tiltak 
Figur 10 visar oversikt over fiskeutsettingar dei siste 10 åra. 

Figur 10: Utsetting av lakseungar fordelt på type i Suldalslågen og sjøen 1997-2006.   
  Kjelde: Saltveit 2003 og Suldalslågen Forvaltningslag. 
 
Statkraft Energi er pålagt å setje ut lakseungar i Suldalslågen. Lakseungane vert produsert frå 
kultiveringsanlegget på Ritland. Suldal Elveeigarlag eig og driv dette anlegget, som vart bygd i 1991. Dei seinare 
åra har ein gått over frå å sette ut èinsomrige lakseungar i Lågen til å sette ut laksesmolt rett i sjøen (figur 10). 
Smoltutsettinger belastar ikkje vassdraget sin produksjonskapasitet, men kjem i tillegg til den naturlege 
smoltutvandringa frå elva. Smolten vert no slept ut Sandsfjorden for å sleppe unna evt. problem med 
lakselusbeltet og  auka vannføring ut Hylsfjorden. All utsett smolt vert fettfinneklippa.  

Tabell 2: Tal og andel merka laks fordelt på størrelsesgrupper for begge trappene samla for åra 2002-
06. I  tillegg registrert andel oppdrettslaks samla for begge trappene 2003-06. Kjelder: Lura 
2006 og 07 og Suldalslågen Forvaltningslag. 

 
 Tal og % 

Svidde 
Tal og %  
Mellomlaks 

Tal og % 
Storlaks 

Sum tal og % Oppdrettslaks 

2002  53 dvs 17% 29 dvs 27% 105 dvs 41% 187 dvs 28%  
2003  61 dvs 12% 58 dvs 18% 77 dvs 29% 196 dvs 18% 10% 
2004  205 dvs 34% 110 dvs 37% 146 dvs 45% 461 dvs 38% 5% 
2005  260 dvs 34% 137 dvs 38% 188 dvs 45% 585 dvs 36% 5% 
2006 47 dvs 5% 103 dvs 11% 109 dvs 30% 259 dvs 12% 2% 
  
Det ser ut til at denne strategien har vore vellukka, i og med at både tal og andel merka laks i trappene har vore 
aukande dei seinare åra fram til 2005 (tabell 2). 2006 var likevel eit steg tilbake.  
 
Det kan sjå ut til at laksesmolten har problem under utvandringa i sjøfasen. Det må undersøkast om årsaken er 
lakselus, auka vannføring ut Hylsfjorden, giftige blandsoner eller andre forhold.  
 
Det er også interessant å merke seg at det er storlaksen som har den høgaste andelen merka laks. Dette kan 
tolkast som at det er storlaksen som slit mest under dei forholda som no er i Suldalslågen, eller at 
kultiveringsstrategien har vore mest vellukka for storlaksen, eller som ein kombinasjon av desse teoriane.  
 
 
3.1.7 Fysiske inngrep 
Suldalslågen vart først regulert i perioden 1965-67 (Røldal-Suldal). Deretter kom Ulla-Førre utbyggjinga i 1979-
86. Den uregulerte elva hadde ein årleg middelvassføring ut av Suldalsvatnet på ca 91 m3/sekund. Før 
reguleringane var det store variasjonar i vassføring frå år til år, og i utløpet av Suldalsvatnet er det registrert 
flommar på 500-700 m3/s i månadane mai-desember. Om vinteren og våren kunne vassføringa gå ned til 3-5 
m3/s. Gjennomsnitteleg vintervassføring var likevel ca 20 m3/s. Dei store variasjonane i vassføring har forma 
elveleiet, og redusert sedimentering og tilgroing i vassdraget. 
 
I prøvereglementet etter Ulla-Førre reguleringa skal ein søke å unngå flommar større enn 350 m3/s nede ved 
Lavika, og minstevassføringa på vinteren er satt til 12 m3/s ut av Suldalsvatnet. Den årlege middelvassføringa ut 
av Suldalsvatnet har etter reguleringa vore 45 m3/s. Noregs Vassdrag og Energiverk har nå foreslått nytt 
reguleringsreglement. 
 
I lakseforsterkningsprogrammet som Statkraft leder, heter det at Suldalslågen skal være ei god storlakselv. 
 
Redusert vassføring og mangel på store flommar har etter reguleringa medverka til auka tilgroing av mosar og 
auka sedimentering av sand og grus i Suldalslågen (Saltveit 2002). Auka sedimentering og tilgroing av mosar 
fører til at botnforholda blir  mindre storsteina og variert, og oppvekstforholda for aure og laksungar vert 
dårlegare. Det er derfor behov for nokre spyleflommar i året for å redusere desse problema. Likevel kan det vere 
at dette må kombinerast også med andre tiltak, til dømes mekanisk rensing.  
 
 

3.2 Næring og rekreasjon 
 
3.2.1 Retts- og grunneigarforhold 

Oversikt over fiskeretts- og eigedomsforhold. 
 
3.2.2 Organisering 
 Vedtekter. Andelsfordeling. 
 
 
3.2.3 Lokal forvaltning 
For tida pågår ein reform i forvaltninga av vilt- og fiskeressursane. Opplegget er at dersom rettshavarane 
organiserer seg i tråd med gjeldane lovverk og har gode forvaltningsopplegg, skal desse få økt rom til eigen 
forvaltning. Retningslinjer for slik lokal forvaltning er gjeve av Direktoratet for Naturforvaltning (sjå DN 2003). 

Retningslinjene seier at det skal vere eit elveeigarorgan som kan fatte forpliktande forvaltningsvedtak for heile 
den lakseførande delen av vassdraget. I tillegg skal elveeigarane ha gode opplegg på bestandsovervåking, oppsyn 
og sjukdomsførebyggjande tiltak.  
 
Dei samla fiskereglane for vassdraget skal sikre eit forsvarleg beskatningstrykk, og tillate fisketid skal sjåast i 
samanheng med eventuell bruk av andre verkemiddel. Desse verkemidla må ha klar effekt på fiskeuttaket 
dersom dei skal ha betydning i reguleringssamanheng.  
 
Kommune og viktige brukergrupper skal få anledning til å medverke i prosessen, men det er rettshavarane som 
gjer endeleg vedtak om forslaget.  Fylkesmannen følgjer opp rettshavaranes forslag til fiskereglar, og skal bare 
gripe inn med endringar dersom det er åpenbart at målsetjinger i desse retningslinjene ikkje er fulgt opp. 
 
Rettshavarane til Suldalslågen er allereide tilfredsstillande organisert gjennom Suldalslågen Forvaltningslag 
Gjennom driftsplanprosessen vil rettshavarane utvikle eit godt opplegg for forvaltninga, og driftsplanen vert eit 
viktig verktøy for å dokumentere og kommunisere dette både internt og overfor fylkesmannen, kommune og 
brukargrupper.  
 
Ovenståande beskriv situasjonen i dag. Direktoratet for Naturforvaltning har hatt gåande ei arbeidsgruppe som 
har sett på behov for organisering ved lokal og driftsplanbasert forvaltning. Arbeidsgruppa foreslår at godt 
organiserte lakseelver kan få overført forvaltningsmyndighet i egen elv, tilsvarande som det Fylkesmannen i dag 
har (innafor rammer gjeve av Direktoratet for Naturforvaltning). 
 
Føresetnaden er at eit fellesorgan kan fatte forvaltningsvedtak som forpliktar alle rettshavarane i den 
lakseførande delen av vassdraget, samt fordele utgifter til drift av fellesordninga. 
 
Før rettsorganet får overført forvaltningsmyndighet, må i tillegg ordningar for oppsyn, informasjon, 
fangstrapportering og overvaking godkjennast av Fylkesmannen. Desse ordningane vert beskreve i Driftsplanen, 
slik at i praksis er det tilstrekkeleg at Fylkesmannen godkjenner (desse kapitla i) Driftsplanen. 
 
Før dette forvaltningsregime kan realiserast, må det likevel gjerast endringer i laks- og innlandsfiskeloven med 
tilhørande forskrifter. Dette vert truleg gjort i 2007.   
 
 
3.2.4 Bestandsovervaking og forvaltningsopplegg 
Fangstatistikken vert samla inn valdvis. Ein tillitsmann frå kvart av valda samlar inn fangsttal frå eige vald, og 
sendar dette inn til dagleg leiar i Suldalslågen Forvaltningslag. Dagleg leiar summerar så fangststatistikken for 
heile Lågen, og sendar denne til Fylkesmannen.  
 
Fangststatistikken har i mange år vore svært god. Forvaltningslaget har ikkje eksakte tal for 
tilbakerapporterings%. Med mange ulike kort-/utleigeordningar er det vanskeleg å få inn gode tal på dette.  Men 
det har gjennom mange år i elveeigarlaget vore sterk fokus på fangstrapportane, og inntrykket er at det berre er 
unntaksvis at fangster ikkje vert registrert.  
 
I 2002 vart det i søndre fisketrapp montert ein mekanisk fisketellar. Denne er kopla til eit internettbasert 
videosystem som filmer fisken som passerer. Det er Statkraft Energi som finansierer og drifter dette 
tellesystemet. Laks- og sjøaureoppgangen vert kvalitetssikra ved at tala vert justert for repetert oppgang. 
 
Frå før har ein registrert laks- og sjøaureoppgangen i den nordre laksetrappa (laksestudioet). Fisken vert talt og 
klassifisert før den sleppes videre oppover i vassdraget. Oppdrettslaks som går i denne laksetrappa, blir tatt ut og 
avliva. 
 
Frå og med 2002 er det berre laks som går direkte opp fossen som ikkje vert registrert. På den annan side kan ein 
del laks som vert registrert i trappene, snu, og gå ut i Sandsfjorden igjen. Oppgangen i trappene vert løpande lagt 
ut på internett (bruttotall). I tillegg legg dei fleste kortseljarane løpande ut fangstene på internett. I Suldalslågen 
får ein derfor allereide undervegs eit godt bilete av laks- og sjøaureoppgangen dette året. 
Fleire vald sender inn skjellprøver frå fanga laks til fiskeforvalter hos Fylkesmannen. I tillegg til at skjellprøvene 
gjev informasjon om tal år i elv og sjø, gjev dei også sikker identifisering av oppdrettslaks. Det er viktig at 
fangststed/vald vert påført skjellkonvolutten, slik at oppdrettsandelen i ulike delar av vassdraget kan 
identifiseres. 

Suldalslågen har dermed løpande registrering av fiskeoppgangen og fangstane. Både fisketellingane og 
fangstrapporteringa skil på dei ulike størrelsesgruppane av laks (svidde, mellomlaks og storlaks). I tillegg har ein 
årlege smolt- og ungfisktellingar som gjev eit innblikk i produksjonen av laks- og sjøaureungar.  
 
Saltveit (2003) meiner ein gytebestand på 200-225 holaks eller 20-25 årsyngel / 100m2, er nok til å fullrekruttere 
den naturleg lakseførande delen av Suldalslågen. Dette er eit minimumstal som bør oppfyllast alle år. For å sikre 
naturleg konkurranse på gyteplassene, og for å ha litt å gå på, kan det likevel vere naturleg å bruke 300 holaks 
som eit gytebestandsmål for Suldalslågen. Gytebestandsmålet for Suldalslågen foreslås derfor til 300 holaks. 
 
Opplegget i dag med ungfisktellingar, løpande fisketelling i begge trappene og løpande fangstrapportering gjev 
eit godt innsyn i bestandsutviklinga og tal gytefisk som slepp gjennom til gyting. Dette gjev eit unikt 
utgangspunkt for ein bestandsretta forvaltning av laks- og sjøaurebestanden i Suldalslågen, som også tek hensyn 
til samansetningen i bestanden.  
 
 
3.2.5 Fisketrykk 
Fisketrykket (målt i tal fiskedøgn) i Lågen vart på få år meir enn halvert, i takt med dei reduserte fangstane frå 
1993 (Vedlegg 1). Etter dette har fisketrykket vore lågt, utan at ein har tal på dette. 
 
  
3.2.6 Fiskereglar 
Fiskesesongen er for 2006 og 07 frå 5 juli til 20 september under Sandsfossen, og 15 juli til 30 september 
ovenfor Sandsfossen. Det er tillate å fiske med sluk, wobler og flue, men ikkje med mark og reke. Avstanden 
mellom krokstammen og spiss skal ikkje vere større enn 13 mm. 
 
Vidare er det døgnkvote på èin villaks lengre enn 75 cm. For utsatt laks (fettfinneklippa), laks under 75 cm eller 
sjøaure er det ein døgnkvote på 5 fiskar (inkl. éin villaks lengre enn 75 cm). For oppdrettslaks er det ingen 
døgnkvote.  
 
Minstemål for laks og sjøaure er 35 cm. 
 
I tillegg kan ein fiska etter brunaure (innlandsaure) frå 1 mai til 30 september ovenfor Sandsfossen. 
 
 
3.2.7 Oppsyn 
Det er ikkje organisert fellesoppsyn i Lågen. Oppsynsmann (Øyvind Vårvik) er likevel tilgjengeleg for kontroll 
ved henvending. Rettshavarane følgjer med på eigne vald. 
 
 
3.2.8 Tilrettelegging og informasjon 
Det er ikkje standardieserte kart for Suldalslågen, men ein bedrift lager gode fiskekart for fleire vald (med 
valdgrenser, p-plassar og gode hølar). Gjerdeklyvarar, skilting av p-plass/sti til fiskeplass, gapahuk, søppelstativ, 
mm finst einskilde stader, men ofte tilfeldig og lite tilfredstillande. Det er behov for felles standardar for desse. 
 
Suldalslågen Forvaltningslag har eigne internettsider (www.suldalslagen.no ), med informasjon om fisketilbodet 
og forvaltninga av Lågen. Forvaltningslaget har også utarbeida brosjyre med fiskeregler.  
 
 
3.2.9 Sal / fisketurisme / ålmenta sin tilgang til fiske 
Vedlegg 1 viser oversikt over vald med fiskekortsal i Suldalslågen. Langs Lågen er det fleire 
fisketurismebedrifter med tilbod om overnatting og laksefiske. Fleire av desse har også tilbod om fiskeguide. 
Fisketurismebedrifter i Suldalslågen er; 
AS Sand Laksefiske 
Mo Laksegard 
Mo Feriehytter 
Lakseslottet Lindum 
Litlehaga Hyttetun 
Lågatun Hytter 
Vikane Hyttetun 
Osa Bu Pensjonat og Hytter 

Tilgangen til fiske i Suldalslågen er svært god. Vedlegg 1 viser at ålment tilgjengeleg fiskekortsal for heile 
Suldalslågen, no er på 85%. På kalkingstidspunktet var tilgangen 46% (Suldal Elveeigarlag 1999). 
Kalkingsvilkårene set krav om at tilgangen skal vere betre enn på kalkingstidspunktet eller uansett betre enn 
50%. 
 
 

4.  Plan 
 

4.2 Plan for  biologiske forhold 
 
4.1.1 Plan for fiskebiologiske undersøkingar 
 
Mål; Auke kunnskapen om forhold som har betydning for forvaltninga av laks- og sjøaurebestanden i 

Suldalslågen. 
 
Suldalslågen Forvaltningslag vil arbeide for at flaskehalsane laksesmolten møter under utvandring i sjøfasen, 
vert kartlagt.  
 
 
4.1.2 Plan for å førebyggje spreiing av sjukdom, parasitter og nye fiskeartar 
 
Mål; Faren for utbrudd/spreiing av sykdom, parasitter og nye fiskeartar, skal reduserast  
 
Det er viktig å informere om følgjande generelle sykdomsførebyggjande tiltak: 
-Slå ikkje ut vatn i eit anna vassdrag enn der det er henta 
-Ikkje sløy/vask fisk andre stader enn der du har fanga den 
-Tørk nøye (20
C i 2 døgn eller oppvarming til 60
C i ein time) og / eller desinfiser (sjå over) alt utstyr (vadarar, 
fiskeutstyr, båtar m.m.) som har vært i bruk i eit vassdrag, før det brukast i eit anna vassdrag 
-Fiske med blysøkke påmontert plastslange er forbode (pga ovenståande årsak) 
-Utstyr som har vært brukt i eit smitta vassdrag, skal desinfiserast før det vert brukt i eit anna vassdrag 
-Utlendingar, eller nordmenn som har fiska i utlandet, skal desinfisere utstyret før det vert brukt i eit norsk 
vassdrag 
-Meld frå til Mattilsynet, distriktsveterinæren, ved funn av død fisk 
-Utsetting av fisk krev godkjenning av Fylkesmannen og Mattilsynet. 
-Fiske med levende agn er forbode 
 
SF meiner vidare at Mattilsynet bør utforme eit standardisert desinfiseringsopplegg for heile landet.   
 
Tiltak:  Alle tilbydarar skal ha tilbod om desinfisering og sørge for at ovannevnte retningslinjer vert 

fulgt (opplegg og utstyr er beskreve på www.lakseelver.no ). SF informerer om 
sjukdomsførebyggjande tiltak (se over) og desinfiseringsstasjonar på internett, infotavler og 
andre strategiske stader i høve til tilreisande fiskarar, kanopadlarar m.fl. (Mattilsynet har 
gyroplakatar). SF tek initiativ til desinfiseringsopplegg også for Suldalsvatnet. 

Tid:  Løpande. 
Ansvar:  Suldalslågen Forvaltningslag 
Finansiering: Kostnadene leggast til fiskekortprisane. 
 
 
4.1.3 Plan i forhold til oppdrettslaks 
Mål: Overvåke og redusere innslag av oppdrettslaks i gytebestanden. Hylsfjorden og Sandsfjorden skal vere 

heilt oppdrettsfrie 
 
Suldalslågen Forvaltningslag (SF) vil arbeide for at både Sandsfjorden og Hylsfjorden vert nasjonal laksefjord, 
og at desse fjordane vert heilt oppdrettsfrie. 
 
Tiltak:  Alle tilbydarar skal samle inn skjellprøver frå fanga laks (sjå kap.3.2.4). Utvida fiske etter 

oppdrettslaks, når dette er formålsteneleg. 
Tid:  Skjellprøver frå 2007. 
Ansvar:  Suldalslågen Forvaltningslag 

4.1.4 Plan for å utvikle laks- og sjøaurebestanden 
 
Mål:  Auke laks- og sjøaurebestanden i Suldalslågen, i første omgang i form av auka brutto 

oppvandring. Auke storlaksandelen i bestanden.  
 
For å auke laks- og sjøaurebestanden, må vassdragets naturlege produksjonsevne gjennom naturleg rekruttering, 
utnyttast fullt ut. I tillegg må effekten av fiskeutsettingene (som ikkje belaster vassdraget si produksjonsevne) 
optimaliserast (sjå kap.4.1.5).  
 
Fiskereglar som har vore dei seinare åra (fluefiske og storlakskvote, sjå kap.3.2.6.) og kultiveringspraksis, bidrar 
til å auke storlaksandelen (sjå tabell 1 og 2). 
 
Tiltak:  Sørge for eit beskatningsuttak som ikkje er større enn at gytebestandsmålet på 300 laksehoer 

(sjå kap.3.2.4) nåes kvart år. 
Ansvar:  Suldalslågen Forvaltningslag 
 
 
4.1.5 Plan for fiskeforsterkande tiltak 
 
Mål: Betre forhold og overleving for laks- og aureungar i elva, og for smolten på veg ned vassdraget og ut 

fjorden. Betre tilslaget på smoltutsettingane. 
 
Suldalslågen Forvaltningslag (SF) vil arbeide for at manøvreringa av Suldalslågen vert slik at vassdraget vert 
sikra tilstrekkelege spyleflommar (det er mulig ein må rensa mekanisk i tillegg) på ei tid av året som er gunstig 
for laks- og sjøaureungane. Bl.a. ønsker SF å undersøke om auka vannføring i Suldalslågen i perioden med 
smoltutvandring, kan auke overlevinga under smoltutgangen.  
 
For å kunne evaluere effekten av kultiveringa ennå sikrare, burde også sjøfiskarane rapportere inn andel merka 
laks i sine fangster. 
 
Vidare vil SF ha ei grundig evaluering av behovet for kalking, før det ev. kan gjerast endringar i den pågande 
kalkinga.  
 
I tillegg vil SF fortsette å arbeide for ei manøvrering som reduserer laks- og aureungane sine problem med det  
kalde Blåsjøvatnet. 
 
Tiltak:  Fortsette å slepe smolten ut Sandsfjorden før den slippes, gjerne ennå lenger ut enn i dag. 
Ansvar:  SF og Statkraft 
Finansiering: Statkraft 
 
 

4.2 Plan for  nær ing og rekreasjon 
 
4.2.1 Plan for bestandsovervaking og forvaltningsopplegg 
 
Mål: Bestandsovervakinga skal gje eit godt bilete av styrken i dei ulike årsklassane av laks og aureungar i 

elva samt styrke og samansetting av årets gytebestand av laks og sjøaure (både brutto oppvandring og 
netto antall gytefisk som slepp gjennom til gyting). Fangstuttaket skal tilpassast eit gytebestandsmål for 
vassdraget.   

 
God og løpande bestandsovervåking, samt forpliktande organisering gjennom forvaltningslaget, gjev gode 
muligheter for å styre fangstuttaket. 
 
Tiltak:  Oppretthalde opplegg for fangstrapportering, fisketeljing i trappene og ungfiskteljinger i elva 

(sjå kap.3.2.4). Vidareutvikle skjellprøvetaking (sjå kap.4.1.3). 
Ansvar: Suldalslågen Forvaltningslag (SF) og Statkraft (trappe- og ungfiskteljingar) 
Finansiering: SF og Statkraft ( trappe- og ungfiskteljingar). 

4.2.2 Plan for oppsyn 
 
Mål Profesjonellt og kursa oppsyn 
 
Suldalslågen Forvaltningslag bør engasjere oppsyn som tek nokre rundar i elva gjennom sesongen. Oppsynet bør 
ha kontakt med politistasjonen og Statens Naturoppsyn (SNO). 
 
Tiltak  Engasjere oppsyn. 
Tid  Til 2008-sesongen 
Finansiering Suldalslågen Forvaltningslag 
Ansvar  Suldalslågen Forvaltningslag 
 
 
4.2.3 Plan for beskatning og fiskereglar 
 
Mål Fiskereglane skal tilretteleggja for eit fangstuttak som sikrer at gytebestandsmålet for Suldalslågen på 

300 laksehoer (kap.3.2.4) vert oppfylt kvart år. Fiskereglane skal vidare sikre ei rettferdig fordeling av 
fiskesjansane i vassdraget mellom rettshavarane, samt mellom ulike grupper av fiskarar. 

 
Figur 5 visar at ein frå og med sesongen 2003 og etter dette, har oppfylt gytebestandsmålet på 300 laksehoer 
(kap.3.2.4) med god margin. 
 
Dei fiskereglane som har vore dei seinare åra (fluefiske og storlakskvote) begrensar storlaksuttaket, og vil i all 
hovudsak verte vidareført. Det kan også bli aktuelt med utvida fiske etter oppdrettslaks.  
 
Tiltak: Utforme fiskereglar som legg til rette for eit beskatningsuttak som sikrer at gytebestandsmålet 

på 300 laksehoer (sjå kap.3.2.4) vert oppfylt kvart år.  
Ansvar:  Suldalslågen Forvaltningslag 
  
 
4.2.4 Plan for tilretteleggjing, informasjon, profilering og markedsføring 
 
Mål:  Suldalslågen skal vere ei godt tilrettelagt fiskeelv. Dette betyr god og lett tilgang på fiskekort, i ei elv 

hvor det er lett å finne fram for tilreisande. Suldalslågen skal profilerast og markedsførast som ei 
kvalitativt godt tilrettelagt storlakselv. 

 
Fiskarane i Suldalslågen har i hovudsak planlagt og bestilt fiske før dei kjem til Suldal. For denne målgruppa er 
internett viktigast. Internettsider må derfor ha kart over fiskevald (og ev. parkeringsplassar) og oversikt over 
utsalsstadar. I tillegg skal det vere informasjon om fiskereglar og sjukdomsførebyggjande tiltak.  
Infotavler er viktigare for impulsfiskere, turister som allereie er i Suldal. På infotavler kan ein ha tilsvarande 
informasjon som på internett. Det kjem infotavle om nasjonal turistvei ved Suldalskrossen. Det kan vere aktuelt 
å samordne informasjon på desse. 
 
Det skal vere einhetleg preg på skilting av p-plassar og stiar ned til fiskeplassar, samt valdgrenser. Det skal 
utarbeidast standarder for dette (vedlegg 2) og lokal treforedlingsentrepenør brukast i produksjonen (eks Ola 
J.Nærheim og Tom Havrevoll). Valdkart skal også ha same utforming. Fleire tilbydarar har kontakt med 
produsent (Ellen Jepson) som lager gode kart, denne kan det byggast vidare på. Det skal også hentast inn forslag 
til utforming av gapahuk. Det bør også utarbeides forslag til gjerdeklyvere. 
 
Vald som har behov for skilt, valdkart eller gapahukar, har med dette forslag til standarder for dette. Einskilde 
strekningar har behov for meir produktutvikling, som arrondering av vald, forslag til rydding og fiskeopplegg. 
Dette kan f.eks Jone Moe tilby.   
 
Tiltak  Utvikle standarder for skilt og valdkart. Ev. også for infotavler og gapahukar. Tilbod om 

produktutvikling. 
Tid  Standarder og opplegg klare våren 2007. Realisering til 2008-sesongen. 
Ansvar  Forvaltningslaget har ansvar for å utvikle standarder og foreslå fellesopplegg/søknader. 

Grunneiger har ansvar for produksjon, etablering og vedlikehald. 
Finansiering Eigenandel +  kulturlandskapsmidler + evt. Statkraftløyving  



 17 

6.  Vedlegg 
 
Vedlegg 1; Elvelengde i meter, sal av døgnkort, tal stenger, utsalstad og alment 

tilgjengeleg elvestrekning i Suldalslågen per 2006. 
 
Vald Leng- Døgn- Tal Salsstad Tilgj. %  

 de kort stenger  strekn. tilgj. 

Stråpa 1900 Ja 10 
Tore Moe/Olav 

V.Stråpa 1900  
Øvre Sørestad 1250 Ja 4 Suldal Sportsfiske 1250  
Ned.Sørestad/Øvre 
Tjøstheim 4500 Ja 10 Suldal Sportsfiske 4500  
Lindum/Lunde/Hoftun 1100 Nei (1) 3    
Prestagarden 650 Ja 2 Suldal Jakt og Fisk 650  
Steine/Underb/Ned.Tjøsth 4400 Nei (2) 6    
Galland 1100 Ja 4 Ole A.Sunde 1100  
Bergjord 100 Ja (3)  Grunneigar 100  
Ritland/Vasshus 2350 Ja 8 Erling Ritland 2350  
Nerheim 800 Ja 5 Ola J.Nerheim 800  
Mo/Førland 1-2 3650 Ja 10 Suldal Sportsfiske 3650  
Herabakke       
Førland 3 1650 Ja 8 Mo Laksegard 1650  
Kvæstad 1650 Ja 5 Suldal Sportsfiske 1650  
Foss 3800 Ja 9 Albert Foss 3800  
Sum "ovenfor Juvet" 28900  84  23400 81 % 
Juvet:       
Grov 3650 Ja 19 Hans Olav Skåre 3650  
Hiim 3150 Ja (4) 6 Grunneigarar 3150  
Juvås 450 Ja 3 Arnfinn Gundersen 450  
Brommeland 450 Ja 3 Mo Laksegard 450  
Hanakam 300 Ja 4 Torleiv Helland 300  
Hanakamsneset 700 Ja 4 Mo Laksegard 700  
Hønesteg 950 Ja 3 Sand Camping 950  
Mo, Sand 800 Ja 4 Mo Laksegard 800  
Taraldsplassen 100 Ja 1 Grunneigarar 100  
Berge 800 Ja 4 Mo Laksegard 800  
Litlehaga 400 Ja 3 Mo Laksegard 400  

Helland 1500 
Ja, 

33% 9 Sigmund Helland 500  
Eidsvika 100 Ja 1 Grunneigarar 100  
Garaneset 2000 Ja 6 Mo Laksegard 2000  
Hestskår 100 Ja 2 Grunneigarar 100  
Øvre Høse 500 Ja 3 Mo Laksegard 500  
Sum Sandsbygda 15950  75  14950 94 % 
Sandsfossen:       

AS Sands Laksefiske 1100 
Ja, 

50% 6 AS Sand Laksefiske 500 50 % 
Sum hele vassdraget 45950  165  38850 85 % 

 
(1) Bortleigd 2006 
(2) Bortleigd tom 2010 
(3) Muligheter for fiske ved forespørsel 
(4) Leiges ut på årsbasis 


